
GOUVÈNÈ CUOMO ANONSE 12 LÓT KONPAYI AP RANTRE NAN START-UP NY 

 
128 Biznis te rantre nan START-UP NY e yo te angaje pou kreye plis pase 3,600 

Nouvo Djòb toupatou nan Eta 

 
Gouvènè Andrew M. Cuomo jodia te anonse ke 12 lòt biznis planifye pou agrandi oswa 
lokalize nan Eta New York nan kad START-UP NY, pwogram inove ki etabli zòn ki pa 
gen taks ki gen rapò avèk kolèj ak inivèsite yo nan eta nan kad pwogram inove START-
UP NY, ki etabli zòn ki pa gen taks ki gen rapò avèk kolèj ak inivèsite yo nan eta. Biznis 
sa yo te angaje pou kreye omwen 385 nouvo djòb epi envesti apeprè $7.3 milyon sou 
senk pwochen ane yo nan Lwès New York, Mohawk Valley, Capital District, Vil New 
York ak rejyon Long Island. 
 
“Apati Buffalo jiska Albany ak anba Long Island, START-UP NY ap transfòme fason 
konpayi yo ap fè biznis nan Eta New York,” Gouvènè Cuomo te deklare. “Pwogram sa a 
ofri vrèman yon opòtinite inik, e nap wè l atire nouvo biznis ak travay nan kominote yo 
nan eta. Mwen konplimante dènye seri konpayi yo ki te rantre nan START-UP NY, e 
mwen kontan pou m wè pwogram sa kontinye kondwi ekonomi New York delavan.”  
 
“Anons jodia de 12 lòt konpayi ki te rantre nan START-UP NY se yon lòt egzanp sou 
enpak pozitif pwogram sa a ap genyen sou ekonomi eta, te deklare,” Prezidan, PDG & 
Komisyonè Empire State Development Howard Zemsky. “Avèk 128 konpayi kap 
patisipe kounye a, li evidan ke START-UP NY te yon zouti nan fè New York vini yon pi 
bon kote pou fè biznis, pandan lap jwenn angajman pou kreye plizyè milye nouvo djòb 
epi envesti plizyè milyon dola nan kominote nou yo.” 
 
12 konpayi ki te anonse jodia te pwomote pa University nan Buffalo, SUNY Oswego, 
SUNY Polytechnic Institute, SUNY Downstate, New York University ak Stony Brook 
University. START-UP NY kounye a gen angajman nan 128 konpayi – ki patwone pa 25 
diferan kolèj ak inivèsite nan tout eta– pou kreye plis pase 3,609 nouvo djòb epi envesti 
plis pase $180 milyon nan kominote yo toupatou nan eta. 
 
Chanselye SUNY Nancy L. Zimpher te deklare, “Nou kontan avèk devlopman sa a e 
nap rete tann pou n devlope relasyon ant nouvo biznis yo ak SUNY. Patenarya 
Inivèsite-biznis se kèk nan pi gwo jeneratè ekonomik isit la, e SUNY kontan pou l bay 

prèv avèk angajman kontinyèl START-UP NY sou kanpis nou yo nan tout eta a.” 
 
Laura L. Anglin, prezidan Komisyon Kolèj ak Inivèsite Endepandan ki baze nan Albany 
ak Universities (CICU) te deklare, “START-UP NY kapitalize sou yon sektè ki gen travay 
pou mete anplas kondisyon ideyal pou kwasans lide vyab: pi bon talan, etablisman 
modèn, ak yon misyon pou tranfere konesans. Kolèj prive, a bi non likratif ak inivèsite 
yo alavangad nan inovasyon e anons jodia se yon etap pwogrè nan plan Gouvènè a 
pou pwo-aktivman angaje nan edikasyon siperyè nan sèvis a objektif devlopman 
ekonomik eta. Sa a se yon viktwa pou etidyan nou yo, ak pou kominote nou yo.” 
 
Biznis yo ap elaji nan oswa lokalize nan Empire State anba START-UP NY pral kreye 
travay nan plizyè endistri kle, enkli rechèch ak devlopman nan bio-teknoloji; rechèch ak 
devlopman nan fizik, konsepsyon, ak syans lavi; sistèm konsepsyon sèvis òdinatè ak 
manifakti.  
 
Gouvènè a te anonse biznis ki annaprè yo te rantre nan START-UP NY: 

� Avanan Inc.; 
� Bodhi Seven Corporation; 
� Chronicle LifeSci America Corporation; 
� Designer Hardwood Flooring CNY, Inc.; 
� Doolli, Inc.; 
� Enhanced Pharmacodynamics, LLC; 
� Geometric Intelligence, Inc.; 
� Glauconix, Inc.;  
� NANO DX, Inc.; 
� PHD Skin Care, LLC; 
� Postprocess Technologies, LLC; and 
� Urgent Consult, Inc. 

 
Detay adisyonèl sou dènye biznis yo ki apwouve pou START-UP NY nan fason ki 
annaprè a: 
 
University at Buffalo – 245 nouvo djòb 
Bodhi Seven Corporation se yon nouvo konpayi medya devlopman 
Mindfulmarket.com, yon nich sitwèb mache milti-fas ki sanble avèk eBay. 
Mindfulmarket.com pral konekte achtè ak vandè yo avèk pwodui ak sèvis ki adapte 
avèk nich yo nan aji kòm yon koutye e li pa pral antrepoze oswa anbake okenn pwodui. 
Li pral lokalize nan Sant Inovayon Kanpis Medikal Buffalo Niagara nan Buffalo. Konpayi 
an pral kreye 22 nouvo djòb nèt epi envesti $40,000. 
 
Chronicle LifeSci America Corp. se yon konpayi ki fenk fòme U.S. corporation katye 
jeneral paran lokalize nan Canada. Konpayi an planifye pou lanse pòtal sitwèb mobil 
www.derm.city kòm yon klinik nouvèl mondyal ak rezo sosyal kominotè pou Etazini ak 
doktè entènasyonal yo. Konpayi an ap pouswiv tou opòtinite nan Etazini ak lòt mache 
nasyonal yo pou pwodui biznis a biznis ki etabli Canada ak sèvis yo, reyinyon medikal 
ak konferans, edikasyon ak fòmasyon sou entènèt. Chronicle LifeSci America Corp. pral 

lokalize nan Sant Ekselans nan Bio-enfòmatik nan Buffalo. Konpayi an pral kreye senk 
nouvo djòb nèt epi envesti $80,000. 
 
Doolli, Inc. se yon konpayi devlopman ak rechèch ki egziste deja kap devlope yon 
platfòm kòm-yon-sèvis (PaaS) ki se yon platfòm aplikasyon ki fasil pou itilize pou bati ak 
pibliye baz done ak yon vizyon ansanm sou done. Baz done itilizatè yo konsiltab 
imedyatman epi disponib nan tout platfòm yo keseswa navigatè, tablet, mobil oswa lòt 
aparèy yo. Doolli pral lokalize nan Bilding Gateway University at Buffalo nan Buffalo. 
Konpayi an pral kreye 200 nouvo djòb epi envesti $4,410,000. 
 
Enhanced Pharmacodynamics, LLC se yon nouvo òganizasyon kontra rechèch kap 
ede konpayi bio-teknik ak famasetik avèk konsepsyon ak enplemantasyon strateji 
delvopman modèl medikaman enfòme nan divès zòn terapetik. Konpayi an ap ogmante 
konesans ki soti nan aplikasyon famakometrik avanse ak teknik famakoloji pou gide 
seleksyon dozaj ak pran desizyon atan pou bay rezilta ki gen konsekans sou pwogram 
delvopman medikaman. Enhanced Pharmacodynamics pral lokalize nan Sant Ekselans 
nan Bio-enfòmatik nan Buffalo. Konpayi an pral kreye uit nouvo djòb nèt epi envesti 
$245,000 milyon dola. 
 
Postprocess Technologies, LLC se yon konpayi Manifakti Ekipman Orijinal ki baze 
nan New York (OEM) kap sèvi endistri manifakti ajoute a. Konpayi an ofri sistèm sipò 
demenajman, ekipman finisyon sifas, sistèm tretman dlo sal, ekipman pou seche 
vakyòm, sipò pou elimine detèjan ak finisyon medya ak konpozan pou obligasyon apre- 
enpresyon ak konpozan materyèl modèl manifaktire ajoute. Postprocess Technologies 
pral agrandi nan Olmstead Center for Sight nan 1170 Main Street, Buffalo. Konpayi an 
pral kreye 10 nouvo djòb nèt epi envesti $100,000. 
 
New York University (NYU) – 47 nouvo djòb  
Avanan Inc. se yon konpayi lojisyèl konsepsyon ki egziste deja ki baze nan New York 
kap devlope lojisyèl sekirite ki baze sou cloud. Aplikasyon an aktyèlman nan etap tès 
avanse. Yo prevwa lanse pwodui a nan fen ane 2015 e yo pral vann ak distribye l atravè 
entènèt kòm lojisyèl kòm yon sèvis. Avanan pral lokalize nan Enkibatè Politeknik NYU 
nan 137 Varick Street nan Vil ew York. Konpayi an pral kreye senk nouvo djòb nèt epi 
envesti $101,000. 
 
Geometric Intelligence se yon konpayi devlopman lojisyèl entelijans atifisyèl nan Eta 
New York ki devlope algoritm machin ansèyman pou trete done avèk aplikasyon nan 
lang konpreyansyon natirèl, vizyon machin ak robo. Geometric Intelligence anplwaye 
yon ekip chèchè syantifik ak lojisyèl devlopè avèk degre avanse nan newo-syans, lang 
ak machin ansèyman, nan fason pou kreye teknoloji modèn ki kapab aplike a yon laj 
varyete endistri wo teknoloji. Geometric Intelligence pral lokalize nan enkibatè NYU 
Polytechnic School of Engineering Varick Street nan NYC. Konpayi an pral kreye 42 
nouvo djòb nèt epi envesti $115,000. 
 
SUNY Downstate – 40 nouvo djòb 
Urgent Consult, Inc. se yon konpayi Eta New York ki egziste deja kap devlope platfòm 

ki baze sou cloud ki senplifye pwosesis referans medikal. Pwodui a pèmèt founisè yo 
pwograme randevou dirèkteman avèk yon doktè spesyalis nan non pasyan yo epi 
pataje done klinik atravè dosye medikal elektwonik ak etablisman sante. Konpayi an 
pre-revni e li aktyèlman teste beta avèk Mount Sinai. Urgent Consult pral lokalize nan 
enkibatè bio-teknoloji nan 760 Parkside nan Brooklyn. Konpayi an pral kreye 40 nouvo 
djòb nèt epi envesti $33,500. 
 
SUNY Polytechnic Institute (PI) – 29 new jobs 
Glauconix, Inc. se yon òganizayson nouvo kontra rechèch kap bay sèvis a konpayi 
famasetik ak bio-teknoloji kap devlope medikaman pou tretman glokòm. Pwopriyetè 
Jeni tisi ak teknoloji tès Glauconix te demontre yon varyete karakteristik inik ak 
benefisyè pou teste posib medikaman pou glokòm epi espere pou kliyan nan tout mond 
lan voye posib medikaman glokòm nan Glauconix pou depistaj epi idantifye medikaman 
ki efikas yo. Glauconix pral lokalize nan SUNY PI’s Sant pou Syans Anviwonamn ak 
Jesyon Teknoloji [Center for Environmental Sciences and Technology Management 
(CESTM)] nan Albany. Konpayi an pral kreye 14 nouvo djòb nèt epi envesti $1,272,500. 
 
NANO DX, Inc. se yon nouvo konpayi bio-teknoloji ki fenk fòme ki se yon derive de yon 
konpayi Massachusetts ki egziste deja, Nuclea Biotechnologies, Inc., ki delvope, pwodui 
ak mache dyagnostik nano-scale pou bay pasyan ansanm avèk doktè yo pi bon fason 
pou jere ak pran swen maladi kwonik yo. Misyon konpayi an se pou delvope, pwodui ak 
vann mikwo-plakèt ak lektè pou itiilze nan pwoteyomik (etid ak fonksyon pwoteyin) tès 
depistaj ki baze sou kansè. NANO DX, Inc. pral lokalize nan SUNY PI Nano Fab East 
building nan Albany. Konpayi an pral kreye 15 nouvo djòb nèt epi envesti $265,000. 
 
SUNY Oswego – 19 nouvo Djòb 
Designer Hardwood Flooring CNY, Inc. (DHF) se yon nouvo konpayi ki fenk fòme kap 
rete tann patant ki pral fabrike yon sistèm pano konsepsyon planche an bwa kap itilzie 
teknoloji avanse “vè”. Mache distribisyon prensipal enkli alafwa bilding komèsyal ak 
itilizatè achitekti yo e konpayi an pral distribye pwodui li yo entènasyonalman. Itilizatè 
final la pral “fè li poukont ou” mache ak pwodui a pral vann atravè detayan gwo sifas yo. 
DHF pral lokalize nan espas ki pa itilize sou yon sit endistriyèl nan vil Oswego e 
Oswego County IDA posede l. Konpayi an pral kreye 19 nouvo djòb nèt epi envesti 
$495,000. 
 
Stony Brook University – 5 nouvo djòb net  
PhD Skin Care, LLC, yon konpayi dèmatoloji devlopman ak rechèch ki baze California 
pral nouvo nan Eta New York, akse sou konsepsyon ak fabrikasyon nouvo engredyen 
ak fòmil tropikal pou medikaman sou kontwa (OTC), ansanm avèk lòt pwodui topical 
pou swen po. PhD Skin Care, LLC pral relokalize tout operasyon l nan Enkibatè Wo 
Teknoloji Long Island nan SUNY Stony Brook. Konpayi an pral kreye senk nouvo djòb 
nèt epi envesti $185,000. 
 
Enfòmasyon sou START-UP NY 
Daprè pwogram lan, biznis ki patwone pa kolèj ak inivèsite ki patisipe yo ki kreye nouvo 
djòb nèt pral fonsyone a 100 pousan san taks pandan 10 ane, yo pap peye taks revni 

eta, biznis oswa taks antrepriz eta oswa taks lokal, taks sou lavant, taks sou pwopriyete 
oswa frè franchiz. Konpayi yo te fè patenarya tou avèk enstitisyon edikasyon siperyè ki 
patwone yo, e yo gen kapasite pou jwenn aksè a ekspè nan endistri a ak laboratwa 
rechèch avanse ki asosye avèk lekòl yo. 
 
A dat, 72 lekòl te patisipe nan START-UP NY, etabli preske 400 zòn ki pa gen taks, 
reprezante plis pase 4.4 milyon pye kare espas ki pa gen taks pou nouvo biznis ansanm 
avèk sa yo kap agrandi pou fonksyone nan oswa pre kanpis yo. Chak lekòl ki apwouve 
Plan START-UP NY disponib nan www.startup.ny.gov  
 
START-UP NY gen ladan bon dispozisyon ki bay pwoteksyon kont fwod. Biznis yo 
oblijrsoumèt sètifikasyon nan ESD, epi bay manti nan sètifikasyon yo se yon krim. 
Pwogram lan gen ladan tou dispozisyon sevè pou pwoteje kont abi tankou chanjman 
djòb pami ajans ki konsène yo oswa “k ap fè ti chanjman,” lè yon konpayi jis re-fòme 
anba yon nouvo non epi li deklare anplwaye li genyen deja yo se nouvo djòb kounye a. 
Mete sou sa, START-UP NY gen ladan mezi pou anpeche operasyon entèn ak konfli 
enterè. Lè gen fwod, Eta a ap gen dwa pou rekipere avantaj yo bay pou biznis yo. 
Konpayi ki pa satisfè kondisyon pwogram nan - tankou lè yo pa satisfè limit kreyasyon 
djòb yo - ka gen avantaj yo diminye, sispann oswa elimine. ESD gen otorizasyon pou l 
analize enfòmasyon konpayi an pou asire yo te kreye ak konsève djòb yo, epi pou mete 
yon pwen final nan patisipasyon konpayi ki pa kreye nouvo djòb ditou. 

